in @ kotan poro kotan an wa or ta
kotankornispaa=ne wa an=an _hike

mat ka a=kor pe ne kor ka na a=macihi
a=kopo sakno an=an

sorekusu pak isonkur isam isonkur a=ne
wa kespa an kor uymam=an kusu hinak un tap
arpa=an kor

sorekusu cekanto or soye kane an poro
nupuri an wa ne nupuri coropokkehe a=kuswa
patek uymam=an kor an=an pe ne ap. suy
sineanpa arpa=an _hine ek=an wa tane sircuk
pe ne kusu, sircuk kor somo arpa=an kuni
a=ramu kor an=an ap. sineanta ekuskon @
arparusuy=an heanupuri orun arparusuy=an.

neun a=iyaynita yakka wen. ayne konto
ramu yukkosanu=an _hine nep kacip or a=o ka
somo ki no oha cip a=o0 sorekusu kanpe kur ka
a=ecararse wa arpa=an ayne nea poro hupuri
nupuri corpok tacip a=etaye kor a=iyaokapaste

hemanta a=kar kusu ek=an humi ene an
_hi an sikor yaynu=an

orano orota astustekka=an wa an=an
akusu ayne tane sironuman pe

ora hosipi=an kuni ka a=ramu ka somo ki

Nno an=an ruwe ne ap sironuman akusu orano

RA

(H X

F9)

[}



paskur uwekarpa wa sorekusu kunne kane oka

nea nupuri corpok ta kunne kane oka

oranep kaci aep kahu aep kanep ka a=sak
no arpa=an ruwe ne ap. hu cep ne yahu kam ne

ya hinak wa kor wa arki wai=sam o pawa

iperusuy=an pe ne kusu a=e kor ora
hotke=an kor nerok paskur utar opitta a=kema
wano a=sapa un o i=kata rew wa oka kor
merayke=an ka somo ki

tane mean cuk nepe merayke=an ka somo
ki no sir peker ranke kor an=an

oraun sirtokap kor suy hinak un paye wa
isam kor suy usa hu cep usa hu kam kor wa arki
wa i=ere kor ape ka a=sak pe ne kusu hu kam

a=e kor an=an ayne sir paykar ruwe ne akusu

oraun sine an tasikkari sir paykar kor sine
an ta etakasure paskur kasuno poro paskur
i=sam ta ek _hine ene ne pekor raporapora
a=nu ruwe ene an _hi

“aynu nispaitak=an ciki e=nu yak pirkana



tan nupuri kosinpukamuy arwen kamuy
epunkine wa an pe
nea kosinpukamuy kamuy orun vyay-

kotomka p hunara yakka sinep kaisam

aynu orun yaykotomkap hunara akusu eani
e=kewtum wano e=siretok or wano ehoretaro
hine kusu kespa an kor e=ek wa e=nukar kor an
wa neytaka e=sikoekte kunak ramu kor an ap

ta a usike ta eriyaruwe ne korka

neun ne yakka somo a=e=kore kuni
a=ramu wa kusu nea wen kamuy ka arwen
mosir teyne mosir a=kooterke wa tane anak
e=sitomap ka isam ruwe ne kusu a=e=rura
kusu ne naene arpa=an _hi neno i=yos e=arpa
yak pirkana” sikor raporaporapekor a=nu ruwe
ne.

orano konto hopuni=an iperusuy=an ka
somo hu kam hu cep a=e wa iperusuy=an ka
somop ne kusu orano ene arpa hi neno ramno
hopuni wa arpap ne kusu corpok k a=eapkas
wa arpa=an ayne hinak ta arpa=an kor te &

kane a=kor aiwor ne hi a=eraman _hine



arpa=an a kusu a=uni soyke pakno i=rura
ruwe neporaun suy ene i=sam ta rew hine ene
ne pekor raporapora hi a=nu humi ene an _hi
asinuma anakne kararaktono a=ne wa an=an
_hike sorekusu pakno kewtumu wano sanpe

wano a=ram osmap isam wa

yuk hene kamuy hene e=ronnu yakka
e=sam ta a=utarihi paye kor imek kam e=kore
ne wa an pe a=e=koyayrayke kor an=an pe ne
wa kusu e=ka a=opiwki kusukeraypo e=siknu
wa e=hosipi ruwe ne kusu

oratane anakne asinumaanak kamuy a=ne
kusu kamuy or un arpa=an pe ne kusu iteki
e=oyrano kamuy nomi kestanikne sirari nikne
inaw i=koas kor kararaktono a=nomi na sikor
e=hawean kor i=nomi yakne sasuysir un no
a=e=epunkine yak nep e=kor rusuy ka nep
e=sitoma ka somo ki no tewano eci=ukopo
siresitte mosir tuy kata isam nispa e=ne ruwe

ne nai=oyrayak pirkana



sikor kane raporapora humi a=nu ruwe ne

hine hopuni wa arpa

0os onkami=an a onkami=an a kor ahun
anakusu a=macihi cis konci heusi kaneape sam
tahotke wa an

ek=an na ek=an nasikor kane hawean=an
_hikeka tane usikta hemanta aynu hinak ta
siknu waokawaarki p newaoykesne tokap usik
takausawen kamuy i=ramu koyki hawe ene an
sikor hawean _hike ka eunpo ek=an na ek=an
na sikor hawean=an tusa puy kari i=nukar hine
hoku po sikor hawean kor matkosanu sorekusu
ukata ray=an ranke cis=san rok cissan rok

oraun a=utari opitta i=kouwekarpawa

orano i=kewe homsu rok i=kewe homsu
rok kor an=an orano nani sake a=kar wa nea
kararak tono nikne inaw nikne sake sekor
hawean=an korka pirka inaw pirka sake ani
a=nomi a a=nomi a orano anak nep a=sitoma
kanep a=kor rusuy ka somo ki no kimun=an wa

orano anakne uymam=an _hike ka neor ani a



ewen ka somo ki no on ® an pe ne sitato

